
OBXECTIVOS

Promoción e desenvolvemento dunha xornada educativa nun entorno histórico, natural e pai-
saxístico estreitamente vencellado con materias de carácter histórico e medioambiental para 
alumnos de 1º curso de Bacharelato. Preténdese ofrecer a estes alumnos unha ensinanza práctica 
sobre o terreo, que abarque dende a identifi cación do entorno, a Historia de Galicia, a Historia da 
Arte, a Bioloxía e o deporte, materias todas elas que se atopan dentro do currículo do bacharelato 
e que se imparten ao longo dun marco xeográfi co determinado e nunha única xornada.

METODOLOXÍA

Buscouse un entorno que aglutinase as diferentes características da xornada educativa e que ser-
vira, por tanto, de fonte para extraer dela os contidos didácticos axeitados aos obxectivos curri-
culares propostos. Previamente, estes contidos traballáronse na aula dende as distintas materias. 
Asimesmo, a Biblioteca do Centro organizou charlas e difundiu e proporcionou a bibliografía 
necesaria. 

O escenario elixido foi a comarca de Samos, (Lugo), grazas ao estado de conservación do seu 
medio natural, a súa variedade botánica e o interesante patrimonio histórico, centrado na má-
moas da Serra do Édramo, o castro de Formigueiros e o Mosteiro de Samos, que serviu de base 

para os estudos da Historia e Historia da Arte. A figura de fr. Benito Jerónimo Feijoo serviu para 
achegar aos alumnos os contidos científicos da súa obra, e a antiga botica monástica introduciu-
lles na historia da mediciña ao longo do Camiño de Santiago. En canto á materia de Bioloxía, 
levouse a cabo un percorrido polo entorno da Serra do Édramo, identificando os tipos de solo e 
as diferentes especies vexetais.

DESENVOLVEMENTO DO PROXECTO

As distintas aprendizaxes interdisciplinares que pretendíamos levar a cabo foron preparadas pre-
viamente nas aulas para o aproveitamento ao máximo da saída. 

Para a materia de Historia do Mundo Contemporáneo os temas elixidos foron “As desamorti-
zacións”, “A Ilustración en Galicia”, “Avance da Mediciña ata o século XIX”, “O monacato en 
Galicia como impulsor do poboamento do interior” e “Os castros”, tema centrado no castro de 
Formigueiros. 

En Ciencias para o Mundo Contemporáneo creouse unha unidade didáctica nova denominada 
“Samos” e traballáronse 3 niveis: flora e fauna, xeoloxía e botica. Algunhas das investigacións 
foron presentadas como muráis.

Dende o departamento de Educación Física tratouse o sendeirismo e, en colaboración coa Bi-
blioteca, levouse a cabo unha conferencia no Centro, impartida por persoal da F.G.M1 sobre a 
práctica do sendeirismo como actividade deportiva ao alcance dos alumnos. 

A XORNADA PRÁCTICA 

64 alumnos e 5 profesores levaron a cabo un percorrido a pé pola Serra do Édramo para a iden-
tificación do entorno xeográfico da comarca e descendendo a Samos a través dos bosques cadu-
cifolios, cuxas especies foron identificando. En Samos a visita centrouse no aspecto histórico e 
artístico do mosteiro benedictino, a figura de Feijoo e a antiga botica monástica. 

CONCLUSIÓNS 

Antes e despois da saída os alumnos tiveron que responder un cuestionario sobre as materias 
motivo da xornada e se fixo una valoración dos resultados previos e a posteriori, observando 
unha clara mellora nas respostas e maior extensión nos contidos adquiridos despois da xornada.

Á vista dos resultados, podemos afirmar que o coñecemento interdisciplinar é a verdadeira for-
mación á que debemos aspirar os educadores e o sistema educativo para chegar, despois, á espe-
cialización a nivel universitario e na formación profesional.

